
23 oktyabr 2020-ci il, cümə

Məsul katib: 493-61-02
Şöbələr: 493-59-03 (8 xətli), 493-69-47, 493-34-13,

493-34-23, 493-59-47, 493-45-18, 493-33-01, 598-84-13.
Reklam və elanlar: 493-82-21, Faks: (99 412) 493-02-80, 598-28-64;

E-mail: xalqqazeti@gmail.com

BAŞ REDAKTOR

HƏSƏN 
HƏSƏNOV

T E L E F O N L A R: “Xalq qəzeti”nin kompyuter mərkəzində yığılıb və səhifələnib,  
“Azərbaycan” nəşriyyatında çap olunub.

Ü N V A N I M I Z:

AZ-1000, Bakı şəhəri, Bülbül prospekti, 30.
Şəhadətnamə 022273 

Çapa imzalanmışdır 00:00

İNDEKS

TİRAJ

SİFARİŞ

QİYMƏTİ

0282
6166
2360

40 qəpik

ABŞ

Hasilat azalıb 
2018-ci 

ilin noyabrın-
da Səudiyyə 
Ərəbistanı və 
Rusiyanı geridə 
qoyaraq dünya-
nın ən böyük neft 
istehsalçısı olan 
ABŞ-ın neft hasi-

latı azalıb. Bu barədə ABŞ-ın Enerji İnformasiya Administ-
rasiyası (EIA) məlumat yayıb. Bildirilir ki, ökənin neft ha-
silatı 586 min barrel azalaraq gündəlik orta hesabla 10,36 
milyon barrelə düşüb. EIA-nın proqnozuna görə, cari ildə 
Birləşmiş Ştatların neft hasilatının gündəlik 11,2 milyon 
barrel, gələn il isə 11 milyon barrel olacağı gözlənilir.

Xatırladaq ki, cari ilin fevralında ABŞ-ın neft hasilatı 
gündəlik orta hesabla 13,1 milyon barrel təşkil edirdi.

Xəbəri “Bloomberg” verib.

Dünyada ilk multiçip
Çip istehsalı üzrə 

ixtisaslaşmış ABŞ-ın 
“Micron Technology” 
şirkəti “uMCP5” adlı 
orijinal mikrosxem 
hazırlayıb. Bildirilir ki, 
bu dünyada istehsal 
olunan ilk multiçip-
dir. Yenilik “UFS 3.1” 
standartlı fləş daşıyıcı 
və “LPDDR5” əməli 
yaddaş modulunu vahid korpusda birləşdirmiş ilk həldir. 
Şirkətin məlumatına görə, mikrosxem tezliklə satışa çıxa-
rılacaq.

Məlumatı “İxbt.com” verib.

Estoniya 

NATO gəmiləri Tallinn yaxınlığında 
NATO-nun 

1-ci Daimi Mina 
Əleyhinə Gəmi 
Qrupu Estoniya 
sahillərinə gəlib. 
Bildirilir ki, qrup 
iki həftə ərzində 
dənizdə mina-
ların axtarışını 
həyata keçirərək,  

manevretmə üzrə təlimlərdə iştirak edəcək.  Qeyd edək ki, 
bu, cari il ərzində 1-ci Daimi Mina Əleyhinə Gəmi Qrupu-
nun Estoniya sularında ikinci belə təlim proqramı olacaq. 

Qeyd edilir ki, Estoniyanın Hərbi-Dəniz Donanması-
nın gəmiləri 10 ildən çoxdur ki, NATO-nun mina əleyhinə 
qrupunun fəaliyyətində iştirak edir.

Məlumatı BBC yayıb.

Fransa 

İkinci dalğa
Fransada koro-

navirus pandemiya-
sının ikinci dalğası 
başlayıb. Bildirilir ki,  
ölkədə fövqəladə 
sanitar vəziyyət 
elan olunmasına və 
komendant saatının 
tətbiq edilməsinə 
baxmayaraq, virus sürətlə yayılmaqdadır. Ötən gün ölkədə 
26 min 676 nəfər virusa yoluxub.

Qeyd olunur ki, bir çox şəhərlərdə maksi-
mum xəbərdarlıq elan edilib və qaydaların daha da 
sərtləşdiriləcəyi gözlənilir. Komendant saatının bütün 
ölkədə tətbiq ediləcəyi də ehtimal olunur.

Xəbəri “Le Monde” verib.

Ukrayna 

“Şaxtyor”dan əzmkar qələbə  
Futbol üzrə UEFA 

Çempionlar Liqası-
nın qrup mərhələsinin 
növbəti oyunları ke-
çirilib. Madriddə baş 
tutan  “Real”–“Şaxtyor” 
görüşündə sensasiya 
qeydə alınıb. Belə ki, gö-
rüş Ukrayna təmsilçisinin 

əzmkar qələbəsi (3:2) ilə başa çatıb. “Şaxtyor” hər 3 qolu 
birinci hissədə vurub. Görüşün 29-cu dəqiqəsində Tete, 
33-cü dəqiqəsində Rafael Varan (avtoqol) və Manor Solo-
mon fərqləniblər. Fasilədən sonra madridlilər Luka Modriç 
(54) və Vinisiusun (59) sayəsində hesab arasındakı fərqi 
azaltsa da, acı məğlubiyyətlə barışmalı olublar.

Xəbəri “Futbol.ua” verib.

Hazırladı:  
Elçin ABBASOV, “Xalq qəzeti”

 Â  Oktyabrın 23-də
 ÂBakıda və Abşeron yarımadasında 

dəyişkən buludlu olacağı, arabir tutulacağı, 
əsasən yağmursuz keçəcəyi gözlənilir. Şimal-
qərb küləyi əsəcək, gündüz cənub küləyi ilə 
əvəz olunacaq. Gecə 12-15, gündüz 19-22, 
Bakıda gecə 13-15, gündüz 19-21 dərəcə isti 
olacaq. Atmosfer təzyiqi normadan yüksək 
768 mm civə sütunu, nisbi rütubət gecə 70-80, 
gündüz 50-55 faiz olacaq. 

 ÂNaxçıvan Muxtar Respublikasında 
əsasən yağmursuz keçəcək. Şərq küləyi 
əsəcək. Gecə 6-11, gündüz 22-27 dərəcə isti 
olacaq.

 ÂYuxarı Qarabağ: Xankəndi, Şuşa, Xo-
calı, Xocavənd, Qubadlı, Zəngilan, Laçın, 
Kəlbəcər, həmçinin Daşkəsən-Gədəbəy 
rayonlarında əsasən yağmursuz keçəcək. 
Lakin gecə və səhər bəzi yerlərdə duman 
olacaq. Şərq küləyi əsəcək, ayrı-ayrı yerlərdə 
arabir güclənəcək. Gecə 2-7 , gündüz 13-16 
dərəcə isti olacaq.

 ÂQazax, Gəncə, Goranboy, Tərtər, Ağdam, 
Füzuli, Cəbrayıl rayonlarında əsasən yağ-
mursuz keçəcək. Gecə və səhər bəzi yerlərdə 
duman olacaq. Şərq küləyi əsəcək, ayrı-ayrı 
yerlərdə arabir güclənəcək. Gecə 9-13, gün-
düz 17-22 dərəcə isti olacaq.

 ÂBalakən, Zaqatala, Qax, Şəki, Oğuz, 
Qəbələ, İsmayıllı, Ağsu, Şamaxı, Siyəzən, 
Şabran, Xızı, Quba, Xaçmaz, Qusar rayonla-
rında əsasən yağmursuz keçəcək. Lakin gecə 
və səhər bəzi dağlıq ərazilərdə yağış yağacağı 

gözlənilir. Gecə və səhər saatlarında duman 
olacaq. Şərq küləyi əsəcək, ayrı-ayrı yerlərdə 
arabir güclənəcək. Gecə 7-11, gündüz 15-20, 
dağlarda gecə 0-4, gündüz 6-10 dərəcə isti 
olacaq.

 ÂMərkəzi Aran: Mingəçevir, Yevlax, 
Göyçay, Ağdaş, Kürdəmir, İmişli, Ağcabədi, 
Beyləqan, Sabirabad, Biləsuvar, Saatlı, 
Şirvan, Hacıqabul, Salyan, Neftçala rayon-
larında əsasən yağmursuz keçəcək. Gecə və 
səhər saatlarında duman olacaq. Şərq küləyi 
əsəcək, ayrı-ayrı yerlərdə arabir güclənəcək. 
Gecə 9-13, gündüz 18-23 dərəcə isti olacaq. 

 ÂMasallı, Yardımlı, Lerik, Lənkəran, Asta-
ra rayonlarında əsasən yağmursuz keçəcək. 
Lakin gecə və səhər bəzi yerlərdə duman 
olacaq. Şərq küləyi əsəcək. Gecə 11-14, gün-
düz 14-16, dağlarda gecə 6-9, gündüz 12-14 
dərəcə isti olacaq. 

Azərbaycan Tibb Universitetinin nevrologiya ka-
fedrasının əməkdaşları iş yoldaşları Dilarə Xəlilovaya 
anası

ŞƏRQİYYƏ  XANIMIN

vəfatından kədərləndiklərini bildirir və dərin hüznlə 
başsağlığı verirlər.

ALLAH RƏHMƏT ELƏSİN

Türkiyə avtomobil sənayesi 
məhsullarını 110 ölkəyə ixrac edir

Xəbərdə deyilir ki, qar-
daş ölkənin Bursa, Sakarya 
və Kocaeli şəhərlərində 
yerləşən avtomobil isteh-
salı müəssisələri daha 
çox fərqləniblər. Türkiyə 
avtomobillərinin əsas id-
xalçıları Avropa ölkələridir. 
Məsələn, bu ilin doqquz ayı 
ərzində Fransa Türkiyədən 
1 milyard dollar dəyərində 
avtomobillər alıb. İkinci və 
üçüncü yerlərdə Böyük Bri-
taniya və Almaniya gəlir. 

Türkiyədə avtomobil 
sənayesi ötən əsrin 50-60-
cı illərindən sürətlə inkişaf 
etməyə başlayıb. Hökumət 
yerli istehsalı təşviq etmək 

üçün idxalı məhdudlaşdırıb. 
1980-cı illərdə ölkədə avto-
mobil sənayesinin liberal-
laşdırılmasına başlanılıb. 
1990-cı illərin əvvəllərindən 
isə Türkiyə artıq minik və 
yük avtomobillərinin ix-
racına başlayıb. Hazırda 
dünyanın nəhəng avtomobil 
şirkətlərinin Türkiyədə “Fiat/
Tofaş”, “Oyak/Renault”, 
“Ford/Otosan” və s. kimi 
birgə müəssisələri fəaliyyət 
göstərir.

Türkiyədə son illər 
“pikap”, “furqon” tipli mi-

nik və kiçik həcmli kom-
mersiya avtomobillərinin, 
eləcə də mikro, orta və 
böyük avtobusların, yük 
avtomobillərinin və onların 
ehtiyat hissələrinin istehsalı 
artmaqdadır. 

Türkiyənin avtomo-
bil sənayesi müəssisələri 
ölkənin əsasən Mərmərə 
regionunda yerləşir. Ölkə 
iqtisadiyyatının 16 faizi məhz 

avtomobil sənayesinin payı-
na düşür. İndi Türkiyənin ma-
şınqayırma müəssisələrində 
yarım milyona yaxın insan 
çalışır. 

Türkiyə Avropada avto-
mobil istehsalı sahəsində 
yalnız Almaniya, İspaniya, 
Fransa və Böyük Britaniya-
dan geri qalır. Ölkədə isteh-
sal olunan avtomobillərin 
dörddəüçü xarici bazarlara 
çıxarılır. 

M.HACIXANLI,  
“Xalq qəzeti” 

İşğaldan azad olunmuş ərazilərdə yeraltı 
sərvətlər yenidən qiymətləndiriləcək

 O, qeyd edib ki, 1993-cü ilədək bu 
rayonda tədqiq edilmiş yataqlar üzrə faydalı 
qazıntı ehtiyatları – 6,52 ton qızıl, 10,75 ton 
gümüş, 2 942 min ton mis konsentratı, 29 
milyon kubmetr inşaat daşı, 14 milyon kub-
metr çınqıl, 6 618 min kubmetr  üzlük daşı, 
1,1 milyon kubmetr gil, 2,5 milyon kubmetr 
qum, gündəlik ehtiyatı 18000 kubmetr gün  
yeraltı içməli su və 129 833 min ton soda 
üçün əhəng materialı mövcud olub.

“Hazırda bu faydalı qazıntı yataqlarının 
vəziyyəti haqqında dəqiq məlumatlara malik 
olmasaq da, “Azərkosmos” Açıq Səhmdar 
Cəmiyyətinin təqdim etdiyi aerofotoşəkillərə 

əsasən erməni işğalçıları tərəfindən bu 
yataqların bir hissəsinin vəhşicəsinə istismar 
edildiyi müşahidə olunub. 

Ə.Əliyev qeyd edib ki, bu gün əsas 
məqsədimiz işğaldan azad olunmuş 
ərazilərdəki, eyni zamanda, Zəngilan ra-
yonundakı mövcud yataqların istismar 
vəziyyətini təftiş etmək, qalıq ehtiyatlarını 
hesablamaq, qiymətləndirmək və vurulmuş 
zərərin miqyasını müəyyənləşdirməkdir. 

Qəzənfər QASIMOV,  
“Xalq qəzeti

Məlumata görə, Suriya 
tərəfi ilə aparılmış danışıqlar 
prosesində jurnalist Ostina 
Tays və harada olduqları 
indiyədək naməlum qalan 
digər ABŞ vətəndaşlarının 
azad edilməsi haqqında 
söhbət gedib. Bildirilir ki, 
ABŞ-ın Bəşər Əsəd rejiminə 
qarşı siyasətini dəyişməyə 
hazırlaşmaması səbəbindən 
itkin düşənlər haqqında heç 
bir məlumat almaq mümkün 
olmayıb. 

M. Pompeo deyib: “Biz təkcə Ostinanın 
deyil, Suriyada saxlanmış bütün amerika-
lıların vətənə qaytarılması üzərində işimizi 
davam etdirirk. Bundan ötrü biz ölkəmizin 
siyasətini dəyişə bilmərik”.

Dövlət katibi onu da qeyd edib ki, ölkəsi 
Suriyada girov saxlanılanlar haqqında 
informasiya alınması, eləcə də onların 
azad edilməsi müqabilində heç bir ödəniş 
etməyəcək. 

“Reuters”in verdiyi məlumata görə, Va-

şinqtonun rəsmi nümayəndəsi 
bu yaxınlarda məxfi şəkildə 
Dəməşqə gedib və 2012-ci 
ildə itkin düşmüş jurnalist 
Ostina Taysın başına gələnləri 
öyrənməyə çalışıb. Suriya 
tərəfinin ABŞ-dan qoşunlarını 
hissə-hissə ölkə ərazisindən 

çıxarmasını istədiyi güman olunur. 
Xatırladaq ki, Suriyada ictimai-siyasi 

sabitlik 2011-ci ildən pozulub və sonradan 
vəziyyət vətəndaş müharibəsi həddinə gəlib 
çatıb. Münaqişənin əsas tərəfləri Prezident 
Bəşər Əsədə sadiq hökumət qüvvələri, 
mötədil müxalifət və islamçı qruplaşmalar-
dır. Əsəd hökumətinə Rusiya kömək edir, 
müxalifəti isə Türkiyə dəstəkləyir. 

Paşa ƏMİRCANOV,  
“Xalq qəzeti”

Bu ilin yanvar-sentyabr ayları ərzində Türkiyə 
6,4 milyard dollarlıq müxtəlif markalı avtomobillər 
və onların ehtiyat hissələrini ixrac edib. Bu barədə 
“Anadolu” agentliyi məlumat yayıb. 

İşğaldan azad olunmuş Zəngilan rayonu yeraltı 
və yerüstü təbii ehtiyatlarla zəngin olan ərazilərdən 
biridir. Sovet dövründə aparılmış geoloji kəşfiyyat 
işləri nəticəsində burada çoxsaylı müxtəlif növ 
faydalı qazıntı yataqları aşkarlanmış, ehtiyatları 
hesablanaraq dövlət və sahə balanslarına qəbul 
edilmişdi. Bunu jurnalistlərə açıqlamasında 
Ekologiya və Təbii Sərvətlər Nazirliyinin Milli Geoloji 
Kəşfiyyat Xidmətinin rəisi Əli Əliyev bildirib.

Amerika Birləşmiş Ştatları uzun illərdən sonra 
ilk dəfə Suriya hökuməti ilə birbaşa əlaqə yarada-
raq bu ölkədə itkin düşmüş amerikalı jurnalistlər 
haqqında məlumat almağa çalışıb. Bu barədə 
 ABŞ-ın Dövlət katibi Mayk Pompeo bildirib. 
Məlumatı “Lenta.ru” verib. 

ABŞ Suriyada itkin düşmüş 
vətəndaşlarını axtarır 

Lionel Messidən daha bir tarixi rekord
Qeyd edək ki, 33 yaşlı argentinalı hü-

cumçu  “Barselona”-“Ferentsvaroş” mat-
çında yeni rekord müəyyənləşdirib. Yeri 
gəlmişkən, görüş Kataloniya təmsilçisinin 5:1 
hesablı qələbəsi ilə başa çatıb. Matçın 27-ci 
dəqiqəsində penalti zərbəsini dəqiq yerinə 
yetirən Lionel Messi ardıcıl 16 mövsümündə  
(2005–2006-cı illər mövsümündən indiyədək) 
fərqlənməyi bacaran ilk futbolçu kimi dünya 
futbol tarixinə düşüb.

 Qeyd edək ki, Messi bu mövsüm bütün 
çempionatlar daxil olmaqla, 5 oyuna çıxaraq 
2 qol vurub və 3 qolun ötürməsini verib.

Rövşən TOĞRUL,  
“Xalq qəzeti”

 � “Nat.geo.ru” portalının yaydığı son 30 ildə Mərkəzi Asiya 
ölkələrində temperatur orta hesabla 2 dərəcə artıb. Bu, sakinlər 
üçün xərclərin illik artımına və atmosferə atılan zərərli maddələrin 
çoxalmasına səbəb olur.

Mənbə yazır ki, bu barədə Aşqa-
badda keçirilən bölgə daxilində iqlim 
dəyişikliyi və koronavirus pandemiya-
sına qarşı konfransda bildirilib. Beş 
gün davam edəcək tədbirdə iştirakçılar 
həmkarlarını gələcək iqlim dəyişikliyinin 
qarşısının alınmasına yönəlmiş 
tədbirlərlə tanış edəcək. Bundan başqa, 
bölgədə ekoloji siyasətin necə həyata 
keçirilməsinin və bu prosesin ətraf 
mühitə təsirinin aktuallığı müzakirə 
ediləcək.

Həm BMT-nin, həm də Avropa İttifa-
qının (Aİ) nümayəndələri öz hesabatla-
rında son 7 ildə şiddətli yağışların, sel 
və quraqlığın Mərkəzi Asiya ölkələrində 
kənd təsərrüfatında itkilərə səbəb oldu-

ğunu və bölgənin kənd təsərrüfatı üzrə 
ixtisaslaşmış sakinlərinin həyatı üçün 
real təhlükə yaratdığını vurğulayırlar.

Qeyd olunur ki, 2020-ci ildə  
COVID-19 pandemiyası səbəbindən 
zərərli tullantılar 2019-cu ilin 
məlumatlarına nisbətən 50 faiz azal-
sa da, “Yaşıl investisiyalar” layihəsi 
çərçivəsində həyata keçirilən proqramlar 
son bir neçə ildə Mərkəzi Asiyada 2 min 
500 hektar ekoloji cəhətdən çirklənmiş 
torpaqların məhsuldarlığını artırmağa 
imkan yaratsa da, əldə olunan nəticələr 
vəziyyəti qlobal səviyyədə yaxşılaşdır-
maq üçün yetərli deyil.

Məlumata görə, tədbir iştirakçıları su 
ehtiyatlarının çatışmazlığını Mərkəzi Asi-

yada ən başlıca problem kimi göstərirlər. 
Natiqlər bildiriblər ki, bölgə ölkələrinin su 
yolları ilə vəziyyəti yaxşılaşdırmaq üçün 
regional tədbirləri Aİ-nin Mərkəzi Asiya 
dövlətləri ilə qarşılıqlı fəaliyyətinin əsas 
vəzifəsidir.

Konfransın ilk gününün yekunlarına 
görə bütün iştirakçılar kollektiv intensiv 
işi davam etdirmək niyyətlərini açqlayıb-
lar. Bildirilib ki, qarşılıqlı işgüzar fəaliyyət 
və səmərəli əməkdaşlıq gələckdə 
Mərkəzi Asiya ölkələrində su resursları-
na çıxış vəziyyətini yaxşılaşdırılacaq.

Mahmud QƏRİBOV,  
“Xalq qəzeti”

İqlim dəyişikliyinə həsr olunmuş konfrans İspaniyada COVID-19 
virusuna yoluxanların 
sayı 1 milyonu keçdi

İspaniya Səhiyyə Nazirliyinin məlumatına görə, 
ölkədə 1 milyon 5 min 295 nəfər koronavirusa yoluxub. 
Pandemiya başlanandan indiyədək 34 min 366 nəfər 
COVID-19 virusunun qurbanı olub. Son həftə ərzində isə 
ölkədə 575 nəfər virusdan vəfat edib.

TASS-ın məlumatına görə, İspaniya Avropa İttifaqında 
ilk dövlətdir ki,yoluxma sayı 1 milyonu keçib. İspaniyadan 
başqa ABŞ-da, Hindistanda, Braziliyada, Rusiya və Argenti-
nada koronavirus epidemiyasına yoluxanların sayı 1 milyonu 
keçib.

Qəzənfər QASIMOV, “Xalq qəzeti”

Avropanın beş ən böyük çempionatından biri olan və futbolun artıq bir 
mədəniyyətə çevrildiyi İspaniya La Liqasının təmsilçisi “Barselona” klubu-
nun kapitanı Lionel Messi rekordlarının sayını artırmaqda davam edir. Zaman 
irəlilədikcə və yaşlandıqca Messinin məhsuldarlığı azalmaq əvəzinə, daha da 
artır. Əbəs yerə deyil ki, dünyanın aparıcı idman nəşrləri və mütəxəssisləri onu 
indiyədək dünya futbolunun ən yaxşı futbolçusu adlandırırlar. Bu fakt özünü 
Çempionlar Liqası turnirinin qrup mərhələsində bir daha təsdiqlədi. 

